
Mae wedi bod yn flwyddyn gynhyrchiol iawn
unwaith eto i Anabledd Cymru. Rydym wedi parhau
I gynrychioli ein haelodau yn ystod y cyfnod heriol
hwn drwy gynyddu dealltwriaeth o anghenion pobl
anabl. Rydym wedi parhau i weithio’n agos gyda
Llywodraeth Cymru a chyrff cyhoeddus eraill, gan
ddylanwadu ar bolisiau yng Nghymru a thu hwnt.

Roedd ein cinio i ddathlu Hanner Can Mlynedd, a’n cynhadledd hybrid

Y Ffordd i Hawliau yn ddigwyddiadau a dynnodd sylw at ymrwymiad
sefydliadau pobl anabl ac ymgyrchwyr anabl yng Nghymru. Boed yn
unigolion neu’n grwpiau, mae ein sefydliadau sy’n aelodau yn gweithio’n
ddiflino i hyrwyddo ac amddiffyn hawliau pobl anabl. Hyfryd oedd cael
cymaint ohonynt gyda’i gilydd wyneb yn wyneb, a chymaint yn ymuno’n
rhithiol. Yn ystod y flwyddyn ddiwethaf rydym wedi parhau i ddysgu mwy
am ddulliau hybrid i sicrhau bod ein digwyddiadau yn hygyrch i bobl anabl
ledled Cymru. Wrth wneud hynny rydym wedi sicrhau bod ein lleisiau yn
parhau i gael eu clywed nawr bod cymaint o sefydliadau wedi dychwelyd
I’r hen ffyrdd o weithio.

:f';

Cyfarwyddwyr a staff gyda’r Ganidog Cyfiawnd
Jane Hutt AS, yng Nghinio Dathlu’r Hanner Cant

Mae wedi bod yn gyfnod pryderus i lawer o’n haelodau y mae eu safonau
byw wedi dirywio’n fawr. Rydym wedi casglu profiadau ein haelodau
ynghylch yr argyfwng costau byw, toriadau i wasanaethau ac effaith
parhaus y pandemig, y mae pob un ohonynt wedi cael effaith negyddol
ar bobl anabl. Mae’r dystiolaeth a gasglwyd gennym wedi ei chrynhoi yn
ein hadroddiad diweddaraf Prin yn Goroesi — Effaith yr Argyfwng Costau
Byw. Rydym hefyd wedi ystyried yr heriau y mae sefydliadau pobl anabl
yn eu hwynebu, a hwythau’n aml yn gweithredu heb lawer o arian.

Mae ein tim hyfforddi wedi bod yn brysur
iawn, o hyfforddi swyddogion Llywodraeth
Cymru ar y Model Cymdeithasol o
Anabledd, i ymweld ag ysgolion i

gynyddu’r hyn a ddeellir am Gonfensiwn y
Cenhedloedd Unedig ar Hawliau Pobl Anabl

Gofynnwyd i ni weithio gyda’r Ymddiriedolaeth Genedlaethol yn ystod
2023 i wneud eu heiddo’n fwy hygyrch, trwy gwblhau arolygon mynediad
yn rhai o eiddo’r Ymddiriedolaeth yng Nghymru, ochr yn ochr &’n grwpiau
sy’n aelodau.

Hoffai’r Bwrdd ddiolch yn fawr iawn i’n holl staff ymroddedig, nid dim
ond am yr holl waith a gynlluniwyd ar gyfer eleni, ond am eu holl waith i
godi’n proffil yn y cyfryngau yma yng Nghymru, ac am yr holl waith caled
a’r cynllunio oedd yn gysylltiedig & symud i’n safle newydd. Rydym yn
drist i ffarwelio ag Emma Cooksey, a dymunwn y gorau iddi yn ei swydd
newydd.

Ar fy rhan i ac aelodau eraill y Bwrdd, hoffwn ddiolch i’r holl bobl anabl
ledled Cymru sydd wedi mynychu ein digwyddiadau a’n grwpiau ffocws
a rhannu eu profiadau.

Willow Holloway
Cadeirydd

Mae’n bleser mawr gennyf gyflwyno ein hadroddiadau
ariannol blynyddol i’n haelodau a’n partneriaid, mewn
blwyddyn sydd wedi parhau i weld newidiadau mawr
yn ein cymdeithas.

Rydym wedi parhau i gymhwyso’r gwersi a ddysgwyd yn ein harferion
gweithio a newidiodd yn sgil y pandemig. Newidiwyd y ffordd yr ydym
yn gweithio fel ein bod yn dechrau blwyddyn ariannol 2023-24 heb
swyddfa barhaol yng Nghaerffili ond yn hytrach, gweithfannau cyfleus

a chyfleusterau a rennir yng nghanolfan Sbarc/Spark yng Nghaerdydd.
Mae hyn yn fodd o leihau gorbenion ein sefydliad ac yn ein galluogi i fod
yn fwy hyblyg wrth ymateb i bwysau ariannol yn y dyfodol.

Yn 2022-23 fe wnaethom barhau i ddatblygu ffrydiau incwm ac incwm
rheoli prosiectau i gefnogi costau craidd y sefydliad ond mewn sefyllfa
ariannol sy’n dragwyddol anodd.

Mae’r argyfwng costau byw sydd wedi effeithio ar bobl anabl mewn modd
anghyfartal iawn, wedi arwain at nifer o brosiectau byrdymor i’n galluogi i
ymgyrchu’n effeithiol dros ein hawliau. Ond, nid yw hyn wedi ein galluogi i
sicrhau cyllid tymor hwy.

Mae ein rhaglenni i gynhyrchu incwm wedi cynyddu, drwy gynnig
gwasanaethau hyfforddi ac ymgynghori, ac mae hwn yn faes y gobeithiwn
ei ehangu yn y blynyddoedd nesaf, gyda phwyslais penodol ar feysydd fel
mynediad, a’r model cymdeithasol o anabledd.

Rydym yn parhau i wynebu heriau o ran cyllid craidd, ond mae bellach yn
fwriad gennym i ariannu rhan o’n costau craidd drwy Lywodraeth Cymru
yn ystod yr ychydig flynyddoedd nesaf. Mae gennym raglen waith wrth
law i ddatblygu ac arallgyfeirio ein hincwm gan ystod eang o gyrff cyllido.

Eleni, gwelwyd nifer o raglenni yn cael eu cwblhau, a rhaglenni sydd
eisoes yn bodoli yn parhau, fel yr amlinellir yn fanylach yn Adroddiad ein
Hymddiriedolwyr.

Mae cymhwyso ffyrdd newydd o weithio wedi ein galluogi i ddal gafael ar
ein costau, ac, oherwydd amseriad ein prosiectau, ein galluogi i weithredu
o fewn y gyllideb a rhagwelwyd ar gyfer y flwyddyn. Amlinellir hyn yn
fanylach yn ein Hadolygiad Ariannol yn Adroddiad ein Hymddiriedolwyr.

Gyda’n tim rheoli ariannol newydd, rydym wedi adolygu ac atgyfnerthu ein
gweithdrefnau ariannol a’n cydymffurfiad yn gadarn yn ystod y flwyddyn.

Yn olaf, cyfle i ddweud ambell i ddiolch: Fel trysorydd hoffwn ddiolch yn
arbennig i’m cyd-ymddiriedolwyr, y Prif Weithredwr a’r Tim Cyllid sydd
wedi gweithio’n drwyadl drwy’r holl ffigurau a’r cydymffurfiad. Sicrhasant,
ein bod ni, fel elusen, yn gweithredu yn 0l y safonau uchaf posib i gyflawni
ein nodau a’n hamcanion ar gyfer ein haelodau.

Kelvin Jones
Trysorydd

Mark Drakeford,
Prif Weinidog Cymru

Roedd achlysur dathlu Anabledd Cymru yn Hanner
Cant yn gyfle i fyfyrio ar yr holl bethau a gyflawnwyd
wrth ddatblygu hawliau anabledd a chydraddoldeb
dros gyfnod o bum degawd, yn ogystal &’r hyn sydd
eto i’'w gyflawni.

O ystyried effaith barhaus Covid-19 a’r argyfwng costau byw a ddaeth i’r
amlwg, syml iawn fu’r dathlu. Cynhaliwyd cinio ar drothwy ein Cynhadledd
Flynyddol, a fynychwyd gan y Gweinidog Cyfiawnder Cymdeithasol Jane
Hutt AS.

Canolbwyntiodd cynhadledd Y Ffordd i Hawliau, ar r0l ganolog
ymgyrchwyr anabl wrth iddynt ymgyrchu dros ddeddfwriaeth, gyda’r nod
o fynd i’r afael a’r hyn sy’n rhwystro cyfranogiad cyfartal. Ar achlysur
dathlu’r Hanner Cant, anrhydedd oedd gwahodd Mark Drakeford AS, Prif
Weinidog Cymru i draddodi’r prif anerchiad. Cadarnhaodd ymrwymiad
Llywodraeth Cymru i’r Model Cymdeithasol o Anabledd:

“Rwyf am ailddatgan heddiw ymrwymiad
Llywodraeth Cymru... i’'r model
cymdeithasol o anabledd ... i ledaenu
dealltwriaeth ynghylch yr hyn yr ydym yn

ei olygu wrth y model cymdeithasol, ac nid
yn unig ei ddeall, ond ein bod yn gwneud
ymdrech ychwanegol i sicrhau, y daw o’r
ddealltwriaeth honno, gamau go iawn sy’n
gwneud gwahaniaeth.”

Tynnodd y Prif Weinidog sylw at rol y Tasglu Hawliau Anabledd, a
sefydlwyd ganddo mewn ymateb i ganfyddiadau ac argymhellion yr
adroddiad arloesol Drws ar Glo ar effaith Covid-19 ar bobl anabl yng
Nghymru. Trwy gyfres o weithgorau thematig sy’n adrodd i’r Tasglu, bydd
Cynllun Gweithredu Hawliau Anabledd yn cael ei ddatblygu. Mi fydd yn
nodi amcanion Llywodraeth Cymru o ran mynd i’r afael &’r rhwystrau y
mae pobl anabl yn eu hwynebu.

Braint i mi oedd bod yn gadeirydd ar y Gweithgor Byw’n Annibynnol
(Gofal Cymdeithasol), tra bod ein Cadeirydd Willow Holloway yn
gadeirydd ar y grwp, Byw’n Annibynnol (lechyd a Lles). AC cyflwynodd y
cytundeb i ddarparu Hyfforddiant ar y Model Cymdeithasol i holl aelodau’r
Tasglu a’r Gweithgorau. Mae’r Tasglu yn darparu model da ar gyfer
gweithio’n gyd gynhyrchiol a hwyluso gallu pobl anabl i arwain y gwaith o
ddylanwadu ar bolisi.

Tra bod y Tasglu yn canolbwyntio ar y dyfodol, mae amgylchiadau

pobl anabl ar hyn o bryd yn enbyd oherwydd yr argyfwng costau byw.
Rydym wedi ymateb mewn dwy ffordd: darparu gwybodaeth a chyfeirio
at ffynonellau cymorth; a chasglu tystiolaeth i dynnu sylw at yr effaith
benodol ar bobl anabl i ddylanwadu ar y rheini sy’n llunio polisiau.

Fe wnaethom gyflwyno tudalen we Costau Byw yn rhoi manylion am

y cymorth sydd ar gael drwy gynlluniau’r llywodraeth yn ogystal a
sefydliadau statudol a gwirfoddol: Gwnaethom gyflwyno cyfres o wyth
digwyddiad ar-lein, gan gyrraedd 133 o gyfranogwyr mewn partneriaeth
a sefydliadau fel Yr Ymddiriedolaeth Arbed Ynni, Cyngor ar Bopeth,
Ymddiriedolaeth Trussel a Chymorth i Ddioddefwyr Cymru. Fe wnaeth
y rhain gynnig lle diogel i ddysgu mwy am hawliau, sut i gadw’n gynnes
ac iach, cael mynediad at fanciau bwyd a mynd i’r afael a throseddau
casineb a throseddau cyfeillio, sy’n ganlyniad brawychus cyfnod sy’n
heriol yn economaidd.

Costau Byw

Er mwyn dylanwadu ar y rhai sy’n
gwneud penderfyniadau a newid

polisi ar yr argyfwng costau byw, Costau byw
aethom ati i gasglu tystiolaeth o Gwybodaeth ac adnoddau

brofiad byw pobl anabl. Wrth i

gostau ynni, prisiau bwyd, rhenti a morgeisi
gynyddu, fe wnaethom gynnal grwpiau ffocws
a dosbarthu arolwg ar-lein a ddenodd bron i
gant o bobl o bob cwr o Gymru.

https://www.disabilitywales.org/costau-byw/?lang=cy

Roedd darllen yr adroddiad Prin yn Goroesi: Effaith yr Argyfwng Costau
Byw ar Bobl Anabl yng Nghymru yn brofiad erchyll. Canfyddiad allweddol
oedd, er bod pobl anabl yn wynebu lefelau uwch o dlodi, ochr yn ochr

a chostau byw uchel o ddydd i ddydd a hynny’n gysylltiedig 8’'u namau
a’u cyflyrau iechyd, nid oedd fawr o gefnogaeth wedi’i thargedu gan
Lywodraeth Cymru neu Lywodraeth y DU. Ar ben hynny, mae’r effaith ar
iechyd meddwl| pobl anabl wedi dod yn epidemig tawel, gan dynnu sylw
at ddiffyg cydgysylltiad ymhlith asiantaethau perthnasol o ran mynd i’r
afael ag ef.

Mae Prin yn Goroesi yn argymell camau wedi eu hanelu at Lywodraethau’r
DU a Chymru, ac mae’n llywio ein sylwadau yn y Tasglu, y Grwp
Trawsbleidiol ar Anabledd ac yn y Cenhedloedd Unedig drwy’r adolygiad
o gynnydd Llywodraeth y DU o ran gweithredu’r Confensiwn ar Hawliau
Pobl Anabl.

Roedd teimlo’n unig ac ynysig yn thema a ddaeth i’r amlwg droeon

yn Adroddiad Prin yn Goroesi . Dywedodd llawer bod y toriadau yng
ngwariant teithio yn effeithio ar eu gallu i gwrdd a ffrindiau a theulu.
Roedd hyn hefyd yn effaith sylweddol ar lawer o bobl anabl yn ystod y
cyfnod clo. Mae AC, ynghyd a Disability Rights UK, Disability Action NI ac
Inclusion Scotland wedi ennill statws cyfranogwyr craidd yn Ymchwiliad
Covid-19. Mae hyn yn ein galluogi i gael mynediad at wybodaeth
gyfrinachol a ddarperir i’'r Ymchwiliad gan dystion allweddol y llywodraeth
yn ogystal & holi cwestiynau iddynt yn ystod gwrandawiadau, a llunio

ein datganiadau ein hunain. Mae’r Ymchwiliad yn rhoi modd hanfodol i

ni ddwyn Llywodraethau’r DU a Chymru i gyfrif am eu gweithredoedd a
arweiniodd at yr effaith ddinistriol ar bobl anabl yng Nghymru, yn cynnwys
y gyfradd marwolaethau uchel yng Nghymru.

Er bod ein gwaith ymgyrchu yn tynnu sylw at y nifer lu o faterion heriol y
mae pobl anabl yn eu hwynebu, mae ein prosiectau’n canolbwyntio’n gryf
ar rymuso. Mae’r Rhaglen Fentora arobryn Pwer Cyfartal, Llais Cyfartal

a gyflwynwyd mewn partneriaeth &8 WEN Wales, TCIE a Stonewall Cymru,
wedi cyrraedd diwedd ei hail flwyddyn a gwelwyd llawer o ganlyniadau
cadarnhaol i fentoriaid carfan AC. Yn eu plith gwelwyd penodiadau i

rolau ar fyrddau, interniaethau mewn pleidiau gwleidyddol a chyfleoedd i
ymddangos ar gyfryngau cymdeithasol i hyrwyddo ymgyrchoedd penodol.

https://epev.cymru/cy/

Aelodau yn y Gynhadledd Flynyddol

Mae ein prosiect Hawliau Yma Hawliau Nawr wedi bod yn destun
llawenydd mawr. Codwyd ymwybyddiaeth ynghylch CCUHPA mewn
ysgolion, drwy adnoddau a ddyluniwyd yn benodol i’w defnyddio’n rhan
o’r Cwricwlwm Cenedlaethol yng Nghymru. Fe wnaethom ymweld a 9
ysgol ledled Cymru, gan weithio gyda 147 o athrawon a 1290 o blant.
Llywiwyd y sesiynau gan brofiad byw ac ysbrydolwyd ysgolion i ddatblygu
eu prosiectau eu hunain. Roedd hyn yn cynnwys cynnal arolwg ar
fynediad i ganol eu tref leol a chyflwyno deiseb i’r Senedd yn galw am well
mynediad i siopau. Mae’r fath frwdfrydedd gan ein dinasyddion ieuengaf
yn argoeli’n dda ar gyfer cymdeithas fwy cynhwysol yn y dyfodol.

Parhaodd proffil AC yn uchel yn y cyfryngau prif ffrwd yn ogystal &’r
cyfryngau cymdeithasol. Aethom ati i weithio’n agos gyda BBC Cymru
Wales i ddatblygu eu hymgyrch #SiaradAnabledd, menter blwyddyn o
hyd i sicrhau mwy o gynnwys sy’n gysylltiedig ag anabledd. Roedd hyn
yn cynnwys rhaglen am ymgyrchoedd hawliau anabledd yn ystod yr 50
o flynyddoedd blaenorol, yn ogystal ag eitemau am rwystrau i archebu
tocynnau cyngerdd a phrinder Cynorthwywyr Personol yng Nghymru.

Denodd gwefan AC bron i 200K o ymwelwyr gyda 1327 o ddilynwyr
newydd ar draws ein holl gyfrifon cyfryngau cymdeithasol. Cyflawnwyd
565,500 o argraffiadau rhwng ein platfformau Facebook, Twitter ac
Instagram. Yn sicr, wrth gynnal y gynhadledd ar ffurf digwyddiad hybrid,

estynnwyd ei chyrhaeddiad a’r nifer a gafodd eu cynnwys. Yn ogystal &’r

50 o bobl yn yr ystafell, fe wnaeth 20 arall ymuno ar lein, a chafwyd bron i
400 yn gwylio’r trafodion ar ein tudalen You Tube. Profodd y clipiau fideo

o’r rheini a anerchodd y gynhadledd i fod yn boblogaidd dros ben, gydag
ymrwymiad Prif Weinidog Cymru i’r Model Cymdeithasol yn cael ei wylio

gan dros 1500 ar Twitter.

Cydnabuwyd ein cyflawniadau ar-lein yng Ngwobrau
Elusennau Cymru CGGC, pan gyrhaeddom y rhestr fer
ar gyfer categori Arloeswyr Digidol. Comisiynodd CGGC

fideo yn cynnwys ein hymgyrch cyfryngau cymdeithasol
liwyddiannus yn annog pobl ifanc anabl i bleidleisio.
Rhannwyd y fideo yn ystod Wythnos Elusennau Cymru

Gyda chefnogaeth Grant Gwydnwch Trydydd Sector CGGC, gwnaethom
gynnydd o ran datblygu ein Gwasanaeth Hyfforddi ac Ymgynghori. Mae
hyn yn hanfodol i gynyddu ein gweithgarwch o ran cynhyrchu incwm a
lleihau’r ddibyniaeth ar grantiau gan Lywodraeth Cymru, er gwaethaf y
ffaith bod ein hymgysylltiad 4 nhw yn fwy na’r cyllid a ddyfernir. Yn ogystal
a nifer o gytundebau sy’n darparu Hyfforddiant Model Cymdeithasol,
rydym wedi sicrhau cytundeb mawr gyda’r Ymddiriedolaeth Genedlaethol
i gynnal arolygon mynediad yn nifer o eiddo’r Ymddiriedolaeth yng
Nghymru, mewn partneriaeth &’n haelodau.

Roedd materion yn ymwneud ag eiddo yn destun pryder allweddol i AC.
Ar 4l blynyddoedd lawer yng Nghaerffili, fe wnaethom ildio’r brydles a
manteisio’n llawn ar weithio’n hybrid. Erbyn hyn, mae gennym ddesgiau
yn Sbarc/Spark yng Nghaerdydd. Mae Sbarc/Spark sy’n eiddo i'r
Brifysgol, yn cynnig ystod o gyfleusterau yn ogystal & chyfleoedd gwych i
gydweithio a thimau ymchwil academaidd a sefydliadau eraill yn y trydydd
sector a’r sector cyhoeddus.

A hithau’n flwyddyn brysur a heriol, rhaid i mi ddiolch o waelod calon i’r
Bwrdd a staff AC am eu hymroddiad, eu hymrwymiad a’u gwaith caled
wrth i ni barhau i ymdrechu dros hawliau a chydraddoldeb pob unigolyn
anabl yng Nghymru. Ymlaen i’r 50 mlynedd nesaf!

Rhian Davies, Prif Weithredwr

Datganiad o
Weithgareddau Ariannol

Incwm a Gwariant
Ar gyfer y flwyddyn ddaeth i ben 31 Mawrth 2023

Cronfeydd  Cronfeydd
anghyfyngedig cyfyngedig  Cyfanswm
£ £ £

Incwm
Rhoddion a chymynroddion 340,040 0 340,040
Gweithgareddau Elusennol 6,756 219,859 226,615
Buddsoddiadau 2,029 0 2,029
Cyfanswm yr Incwm 348,825 219,859 568,684
Gwariant
Gweithgareddau Elusennol 358,730 175,725 534,455
Net (allanol)/yn dod i mewn
adnoddau cyn trosglwyddo (9,905) 44 134 34,229
Trosglwyddiadau gros rhwng 23,790 (23,790) 0
cronfeydd
Incwm/symudiad net
o gronfeydd 13,885 20,344 34,229
Balans y gronfa ar 01.04.22 448,020 89,859 537,879
Gweddill y gronfa ar 31.03.23 461,905 110,203 572,108

Mantolen
Ar gyfer y flwyddyn ddaeth i ben 31 Mawrth 2023

2023
Asedau Cyfredol
Dyledwyr 34,520
Arian parod yn y banc ac mewn llaw 608,559
643,079
Credydwyr: Swm sy’n ddyledus o fewn (70,971)
blwyddyn
Asedau Cyfredol Net 572,108
Cronfeydd Incwm
Cronfeydd cyfyngedig 110,203
Cronfeydd anghyfyngedig
Cronfeydd dynodedig 225,130
Cronfeydd anghyfyngedig cyffredinol 236,775
461,905
572,108

Bwrdd Cyfarwyddwyr

Cadeirydd Willow Caroline Holloway
Is-gadeirydd Anne Champ

Trysorydd Kelvin Jones

Cyfarwyddwyr John Gladston (tan Hydref 2022)

Trevor Palmer

Zanet Papadamaki (o Hydref 2022)
Angharad Price

Deborah Shaffer

Cunquiang Shi (Felix)

@ Disability Wales
4 rnabledd Cymru

Anabledd Cymru

Sbarc / Spark 029 2088 7325

Maindy Road

Caerdydd info@disabilitywales.org
CF24 4HQ

Rhif Elusen: 517391 www.disabilitywales.org

Rhif y Cwmni: 1998621
twitter.com/DisabilityWales

Derbyniodd Anabledd Cymru
arian gan Lywodraeth Cymru facebook.com/DisabilityWales



